
Uppskot til løgtingslóg um arbeiðsskaða​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​

Føroya Arbeiðsgevarafelag hevur viðgjørt uppskotið til arbeiðsskaðatryggingarlóg, løgtingsmáli nr. 95/2002.

Fyrst er at siga, at talan er um eitt sera umfatandi lógarverk, og at felagið ikki hevur fingið hetta mál til hoyringar, fyrr enn tað fór í tingið. Vit hava tí ikki havt møguleika fyri at givið uppskotinum eina so neyva viðger, sum vit kundu ynskt.

Felagið er tó av tí fatan, at ein arbeiðsskaðatryggingarlóg í hesum líki, kemur at merkja rættuliga fitt at meirútreiðslun fyri virkini. Samrøður við tryggingarfeløgini hava víst, at tey eru samd í hesari meting.

Eisini vilja vit vísa á, at talan er um eina rammulóg, og tí eiga neyðugar útgreiningar at gerast í kunngerðum, innan lógin kann setast í gildi.

Arbeiðsgevarafelagið vil tí staðiliga mæla til, at uppskotið ikki verður skunda ígjøgnum í hesari tingsetuni, men heldur tikið uppaftur í komandi tingsetu. Hetta vildi givið vinnuni meira tíð at viðgera uppskotið.

Almannamálaráðið átti eisini at fingið uppskotið aftur við áheitan um at viðgera uppskotið saman við pørtunum á arbeiðsmarknaðinum o.ø.

